
УЛААНБААТАР ХОТ




АГУУЛГА


Ерөнхий зүйл

Нэг.Монгол улсад хөдөлмөр эрхлэх гадаад ажилтны тоо, хувь хэмжээ тогтоохгүй байх, ажлын байрны төлбөрөөс чөлөөлөх тухай, Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төсөлд үнэлгээ хийх шалгуур үзүүлэлтийг сонгох:

 			1.Зорилгод хүрэх байдал
			2.Практикт хэрэгжих боломж
			3.Ойлгомжтой байдал		
			4.Харилцан уялдаа.

Хоёр.Монгол улсад хөдөлмөр эрхлэх гадаад ажилтны тоо, хувь хэмжээ тогтоохгүй байх, ажлын байрны төлбөрөөс чөлөөлөх тухай, Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төслийн үр нөлөө үнэлэх хэсгээ тогтоох:  

			1.Зорилгод хүрэх байдал
			2.Практикт хэрэгжих боломж
			3.Ойлгомжтой байдал		
			4.Харилцан уялдаа.

	Гурав.Хуулийн төслийн үр нөлөөг үнэлэх. 

	Дөрөв. Хуулийн төслийн үр дүнг үнэлж, зөвлөмж өгөх:

		4.1.Үр дүнг баримтжуулах;
		4.2.Үнэлэлт, дүгнэлт;
		4.3.Зөвлөмж өгөх.

Тав.Эх сурвалж
МОНГОЛ УЛСАД ХӨДӨЛМӨР ЭРХЛЭХ ГАДААД АЖИЛТНЫ ТОО, ХУВЬ ХЭМЖЭЭ ТОГТООХГҮЙ БАЙХ, АЖЛЫН БАЙРНЫ ТӨЛБӨРӨӨС ЧӨЛӨӨЛӨХ ТУХАЙ, АЖИЛЛАХ ХҮЧНИЙ ШИЛЖИЛТ ХӨДӨЛГӨӨНИЙ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН 
ҮР НӨЛӨӨГ ҮНЭЛСЭН ҮНЭЛГЭЭНИЙ ТАЙЛАН


ЕРӨНХИЙ ЗҮЙЛ

	Энэхүү үнэлгээний ажлын гол зорилго нь Монгол Улсад хөдөлмөр эрхлэх гадаад ажилтны тоо, хувь хэмжээ тогтоохгүй байх, ажлын байрны төлбөрөөс чөлөөлөх тухай, Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төслийн зохицуулалт /зүйл, хэсэг, заалт/-д тодорхой шалгуур үзүүлэлтийн дагуу дүн шинжилгээ хийх, үр нөлөөг тооцож, давхардал, хийдэл, зөрчлийг арилгах, хуулийн зохицуулалтыг ойлгомжтой, хэрэгжих боломжтой байдлаар боловсруулах, улмаар хуулийн төслийн чанарыг сайжруулахад оршино. 
	Монгол Улсад хөдөлмөр эрхлэх гадаад ажилтны тоо, хувь хэмжээ тогтоохгүй байх, ажлын байрны төлбөрөөс чөлөөлөх тухай хуулийн төсөл, түүнтэй холбоотойгоор Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төсөл /цаашид “хуулийн төсөл” гэх/-ийн зохицуулалтын үр нөлөөг үнэлэхдээ Хууль тогтоомжийн тухай хууль[footnoteRef:1], Хуулийн төслийн үр нөлөө үнэлэх аргачлал[footnoteRef:2] /цаашид “аргачлал” гэх/-д заасны дагуу дараах үе шаттайгаар хийлээ: [1:  “Төрийн мэдээлэл” эмхтгэлийн 2015 оны 25 дугаарт нийтлэгдсэн.]  [2:  Хууль тогтоомжийн тухай хуулийн 12.1-д заасны дагуу Монгол Улсын Засгийн газраас 2016 оны 01 дүгээр сарын 25-ны өдрийн 59 дүгээр тогтоолын 3 дугаар хавсралтаар баталсан.
] 


1.1.Шалгуур үзүүлэлтийг сонгох;
	1.2.Хуулийн төслөөс үр нөлөө үнэлэх хэсгээ тогтоох;
1.3.Шалгуур үзүүлэлтэд тохирох шалгах хэрэгслийн дагуу үр нөлөөг тооцох;
	1.4.Үр дүнг үнэлэх, зөвлөмж өгөх.  





	НЭГ.ХУУЛИЙН ТӨСЛИЙН ҮР НӨЛӨӨГ ҮНЭЛЭХ ШАЛГУУР ҮЗҮҮЛЭЛТИЙГ СОНГОСОН ҮНДЭСЛЭЛ

	Хуулийн төслийн үнэлгээний ажлыг хийж гүйцэтгэхдээ хуулийн төслийн зорилго, хамрах хүрээ, зохицуулах асуудалтай уялдуулан аргачлалд дурдсан нийт 6 шалгуур үзүүлэлтээс дараах 4 шалгуур үзүүлэлтийг сонголоо. Үүнд:

			1.Зорилгод хүрэх байдал
			2.Ойлгомжтой байдал		
			3.Харилцан уялдаа.

	“Зорилгод хүрэх байдал” гэсэн шалгуур үзүүлэлтийг хуулийн төслийн зохицуулалтууд нь хуулийн төслийн үзэл баримтлалд тусгасан хуулийн төслийг боловсруулах болсон хэрэгцээ, шаардлагад нийцсэн эсэх /бүрэн илэрхийлж чадсан эсэх/-ийг тодорхойлох зорилгоор сонгов.

“Ойлгомжтой байдал” гэсэн шалгуур үзүүлэлтийг хуулийн төсөл нь түүнийг хэрэглэх, хэрэгжүүлэх этгээдүүдийн хувьд ойлгомжтой, логик дараалалтай томьёологдсон эсэх, хуулийн төсөл нь Хууль тогтоомжийн тухай хууль, Хууль тогтоомжийн төсөл боловсруулах аргачлалд заасан шаардлагыг хангасан эсэхийг хянах зорилгоор сонголоо. 

 	“Харилцан уялдаа” гэсэн шалгуур үзүүлэлтийг  хуулийн төслийн дотооддоо  болон бусад хуультай уялдах уялдаа холбоог сайжруулах үүднээс хуулийн төслийн зүйл, хэсэг, заалт өөр хоорондоо болон хүчин төгөлдөр үйлчилж байгаа бусад хуульд нийцсэн эсэх, давхардал, хийдэл, зөрчил байгаа эсэхийг тогтоох зорилгоор аргачлалд заасан асуултад хариулах замаар шалгахаар сонгов. 

	ХОЁР.ХУУЛИЙН ТӨСЛӨӨС ҮР НӨЛӨӨГ ҮНЭЛЭХ ХЭСГИЙГ ТОГТООСОН БАЙДАЛ

“Зорилгод хүрэх байдал” шалгуур үзүүлэлтийн хүрээнд:

Хуулийн төслийн зохицуулалт нь хуулийн төсөл боловсруулах болсон хэрэгцээ, шаардлагад нийцсэн эсэхийг шалгахын тулд хуулийн төслийн үзэл баримтлалд тусгасан хэрэгцээ, шаардлагыг хуулийн төсөлд хэрхэн тусгасныг тогтоох, эдгээр  зохицуулалт нь үзэл баримтлалд тодорхойлсон хэрэгцээ, шаардлагад нийцсэн эсэхийг  харьцуулан дүгнэхээр дараах байдлаар үнэлэх хэсгээ тогтоолоо.
	Хуулийн төслийн үзэл баримтлалд тусгасан хэрэгцээ шаардлага
	Хуулийн төслийн зохицуулалт

	
1/Хуулиар тогтоосон ажлын байрны төлбөрийн хэмжээ нь өндөр байгаа нь ажил олгогч шаардлагатай ажлын байрандаа дотоодоос ажилтан авах боломжгүй ч гадаад ажилтан авч чадахгүйд хүрч, улмаар ажиллах хүчний хомсдолд орсон  шалтгаан байж болох талаар хуулийн төслийн хэрэгцээ, шаардлагыг урьдчилан тандан судалсан судалгааны тайланд дурдсан байна. Мөн энэхүү ажиллах хүчний хомсдол нь 2028 онд оргилдоо хүрч, 2030 он хүртэл үргэлжлэхээр байгаа гэх судалгаа, тооцоолол гарсан байна.[footnoteRef:3]  [3: Д.Ариунзаяа, Ажиллах хүчний хомсдол 2028 он хүртэл үргэлжилнэ. 2024.10.04 <https://www.newswire.mn/n/38703>. ] 


Иймээс ажиллах хүчний хомсдол, энэхүү нөхцөл байдлын удаан үргэлжлэх төлөв байдлыг харгалзан бодлогын хүрээнд цаг алдалгүй уул уурхай, газрын тосны олборлолтоос бусад эдийн засгийн салбарт үйл ажиллагаа эрхэлж байгаа аж ахуй нэгжүүдийг тодорхой хугацаанд дотоодын ажилтанг тэргүүн ээлжид авахаар хүчин чармайлт гаргасны дараа дотоодын ажиллах хүч тухайн ажлын байранд бололцоогүй, эсхүл тухайн ажлын байрны шаардлагыг хангахгүй тохиолдолд гадаад ажилтан авч ажиллуулахад тоо, хувь хэмжээ тогтоохгүй байх, мөн энэ хугацаанд гадаад ажилтны ажлын байрны төлбөрөөс чөлөөлөх хэрэгцээ, шаардлага үүссэн байна. 
	-Монгол Улсад хөдөлмөр эрхлэх гадаад ажилтны тоо, хувь хэмжээ тогтоохгүй байх, ажлын байрны төлбөрөөс чөлөөлөх тухай хуулийн төслийн 1 дүгээр зүйл.

Уул уурхай, газрын тос олборлох үйл ажиллагаанаас бусад эдийн засгийн үйл ажиллагааны салбарт 2026 оны 12 дугаар сарын 31-ний өдрийг дуустал хугацаанд Монгол Улсад хөдөлмөр эрхлэх гадаад ажилтны тоо, хувь хэмжээ тогтоохгүй бөгөөд энэ хугацаанд ажил олгогчийг гадаад ажилтны ажлын байрны төлбөрөөс чөлөөлөх зохицуулалт. 


-Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 1 дэх хэсэг.

Уул уурхай, газрын тос олборлох үйл ажиллагаанаас бусад эдийн засгийн үйл ажиллагааны салбарт 3 жил хүртэл хугацаанд Монгол Улсад хөдөлмөр эрхлэх гадаад ажилтны тоо, хувь хэмжээ тогтоохгүй байх хугацаа, ажлын байрны төлбөрөөс чөлөөлөх, хөнгөлөх асуудлыг Монгол Улсын Их Хурал шийдвэрлэх эрх олгосон зохицуулалт. 






	2/Ажиллах хүчний хомсдолд орсон аж ахуй нэгжүүдийн дийлэнх нь бичил, жижиг, дунд үйлдвэр, үйлчилгээ эрхлэгчид байсан. Тодруулбал, хомсдолтой ажиллах хүч болох 48,900 ажиллах хүчний 93.5 хувь болох 45,700 ажилтны хэрэгцээ хувийн хэвшлийн аж ахуй нэгжид байснаас  85.8 хувь болох 39,200 нь 30 хүртэлх ажилтантай жижиг[footnoteRef:4] болон бичил аж ахуйн нэгж, мөн үүнээс 66.2 хувь буюу 25,950 нь 9 хүртэлх ажилтантай бичил аж ахуй нэгжүүдэд[footnoteRef:5] хамаарах ажиллах хүчний хомсдол байна.[footnoteRef:6] Эдгээр ажил олгогчдод үүсэх зардлууд нь ашигтай ажиллаж чадахгүйд хүрэх хэмжээнд яригдахаар өндөр байгааг, мөн бусад улсын холбогдох зохицуулалтаас үзэхэд, манай улсын гадаад ажилтны ажлын байрны төлбөр хэт өндөр байгааг 50 хувиар бууруулж, ажиллах хүчний хомсдлыг бууруулах хэрэгцээ, шаардлага үүссэн.  [4:  "жижиг үйлдвэр, үйлчилгээ эрхлэгч" гэж 10-50 хүртэл ажилтантай, үйлдвэрлэл, худалдаа, үйлчилгээний салбарт үйл ажиллагаа явуулдаг, жилийн 300.0 сая-1.0 тэрбум төгрөг хүртэл борлуулалтын орлоготой аж ахуйн нэгжийг ойлгоно: Жижиг, дунд үйлдвэр, үйлчилгээг дэмжих тухай хуулийн 5 дугаар зүйлийн 5.1.2 дахь заалт. /Төрийн мэдээлэл эмхтгэлийн 2019 оны 29 дугаарт нийтлэгдсэн./]  [5:  "бичил үйлдвэр, үйлчилгээ эрхлэгч" гэж 10 хүртэл ажилтантай, үйлдвэрлэл, худалдаа, үйлчилгээний салбарт үйл ажиллагаа явуулдаг, жилийн 300.0 сая төгрөг хүртэл борлуулалтын орлоготой аж ахуйн нэгжийг ойлгоно: Жижиг, дунд үйлдвэр, үйлчилгээг дэмжих тухай хуулийн 5 дугаар зүйлийн 5.1.1 дэх заалт.]  [6:  Б.Түвшинтулга, “Хүнээр дутаж буй хөдөлмөрийн зах зээл” (Web page 2024.05.20) <https://eagle.mn/r/126789>. ] 

	
-Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төслийн 3 дугаар зүйл. 


Ажиллах хүчний шилжилт хөдөлгөөний тухай хуулийн 32 дугаар зүйлийн 32.1 дэх хэсгийн “нэг сард ногдох хөдөлмөрийн хөлсний доод хэмжээг 2 дахин нэмэгдүүлсэнтэй тэнцэх” гэснийг “нэг сард  ногдох хөдөлмөрийн хөлсний доод хэмжээтэй тэнцэх” гэж өөрчлөх зохицуулалт.



“Ойлгомжтой байдал” гэсэн шалгуур үзүүлэлтийн хүрээнд хуулийн төслийн зохицуулалт, түүнийг хэрэглэх, хэрэгжүүлэх субьектүүдийн хувьд ойлгомжтой, логик дараалалтай боловсруулагдсан эсэхийг шалгах, хуулийн төсөл нь Хууль тогтоомжийн тухай хууль, Хууль тогтоомжийн төсөл боловсруулах аргачлалд заасан шаардлагыг хангасан эсэхийг шалгах тул хуулийн төслийг бүхэлд нь шалгахаар сонгов. 
“Харилцан уялдаа” гэсэн шалгуур үзүүлэлтийн хүрээнд хуулийн төслийн зохицуулалт өөр хоорондоо болон хуулийн төслийг бусад хуультай нийцсэн, уялдсан эсэхийг шалгах тул бүхэлд нь шалгахаар сонголоо. 




ГУРАВ.ШАЛГУУР ҮЗҮҮЛЭЛТЭД ТОХИРОХ ШАЛГАХ ХЭРЭГСЛИЙН ДАГУУ ХУУЛИЙН ТӨСЛИЙН ҮР НӨЛӨӨГ ҮНЭЛСЭН БАЙДАЛ
Аргачлалд заасны дагуу хуулийн төслийн үр нөлөөг үнэлэх шалгуур үзүүлэлт,  үр нөлөөг үнэлэх хэсгийг дээрх 2 үе шатанд тус тус тогтоосны дагуу тэдгээрт тохирох шалгах хэрэгслийг дараах байдлаар тодорхойллоо:

	Д/д
	Шалгуур үзүүлэлт
	Үр нөлөөг үнэлэх хэсэг
	Тохирох шалгах хэрэгсэл

	1
	Зорилгод хүрэх байдал
	Энэхүү үнэлгээний тайлангийн 5-6 дугаар хуудсан дахь Хоёр дахь хэсэг буюу Зорилгод хүрэх байдал шалгуур үзүүлэлтийн хүрээнд үнэлэхээр сонгосон зохицуулалтууд. 
	Зорилгод дүн шинжилгээ хийх:
Хуулийн төслийн сонгосон зохицуулалтууд нь төслийн үзэл баримтлалд дурдсан хэрэгцээ, шаардлагад нийцсэн эсэхэд дүн шинжилгээ хийнэ.

	2.
	Ойлгомжтой байдал 
	Хуулийн төсөл бүхэлдээ 
/ Монгол Улсад хөдөлмөр эрхлэх гадаад ажилтны тоо, хувь хэмжээ тогтоохгүй байх, ажлын байрны төлбөрөөс чөлөөлөх тухай хуулийн төсөл 2 зүйлтэй. Түүнтэй уялдуулан боловсруулсан Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төсөл 4 зүйлтэй./
	Ойлгомжтой байдлыг шалгах:
Хуулийн төсөлд хамаарах этгээдүүдээс уг төсөл нь ойлгомжтой байдлаар томьёологдсон эсэхийг шалгах, түүнчлэн Хууль тогтоомжийн тухай хууль, Хууль тогтоомжийн төсөл боловсруулах аргачлалыг баримталсан  эсэхийг шалгана. 

	3.
	Харилцан уялдаа
	Хуулийн төсөл бүхэлдээ 
/ Монгол Улсад хөдөлмөр эрхлэх гадаад ажилтны тоо, хувь хэмжээ тогтоохгүй байх, ажлын байрны төлбөрөөс чөлөөлөх тухай хуулийн төсөл 2 зүйлтэй. Түүнтэй уялдуулан боловсруулсан Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төсөл 4 зүйлтэй./
	Хуулийн төслийн уялдаа холбоог шалгах:
Хуулийн төслийн уялдаа холбоог аргачлалын 4.10-т заасан асуултад хариулах замаар шалгана. 



	Дээрх урьдчилан сонгож авсан шалгуур үзүүлэлтэд тохирох шалгах хэрэгслийн дагуу хуулийн төсөлд үр нөлөөний үнэлгээг дараах байдлаар хийв.

3.1.“Зорилгод хүрэх байдал” шалгуур үзүүлэлтийн хүрээнд хийсэн үнэлгээ:
Энэ шалгуур үзүүлэлтийн хүрээнд хуулийн төслийн зохицуулалт нь хуулийн төсөл боловсруулах болсон хэрэгцээ, шаардлагад нийцсэн эсэхийг шалгахын тулд хуулийн төслийн үзэл баримтлалд[footnoteRef:7] тусгасан хэрэгцээ, шаардлагыг хуулийн төсөлд хэрхэн тусгасныг тогтоох, эдгээр  зохицуулалт нь үзэл баримтлалд тодорхойлсон хэрэгцээ, шаардлагад нийцэж байгаа эсэхийг  харьцуулан дүн шинжилгээ хийлээ. [7:  Улсын Их Хурлын гишүүн П.Сайнзоригийн баталсан Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төсөл болон Монгол Улсад хөдөлмөр эрхлэх гадаад ажилтны тоо, хувь хэмжээ тогтоохгүй байх, ажлын байрны төлбөрөөс чөлөөлөх тухай хуулийн төслийн үзэл баримтлал.] 

Монгол Улсын Их Хурлын 2021 оны 106 дугаар тогтоолын хавсралтаар батлагдсан Шинэ сэргэлтийн бодлогыг хэрэгжүүлэх эхний үе шатны үйл ажиллагааны хөтөлбөрийн “Төрийн бүтээмжийн сэргэлт” хэсгийн 6.3.5-д “Хувийн хэвшлийн гадаадаас авах ажиллах хүчний тоонд хязгаарлалт тогтоохгүй байх, хууль тогтоомжийн дагуу ногдуулах ажлын байрны төлбөрийг 50 хувиар хөнгөлөх” гэж, ингэснээр дотоодоос хангах бололцоогүй байгаа ажиллах хүчийг гадаадаас авах боломжийг бүрдүүлсэн байх үр дүнд хүрэхээр тусгасан.  
Түүчнлэн Монгол Улсын Их Хурлын 2020 оны 52 дугаар тогтоолын 1 дүгээр хавсралтаар батлагдсан Алсын хараа 2050 Монгол Улсын урт хугацааны хөгжлийн  бодлогын 3.3.2-т “Бичил, жижиг, дунд бизнесийг дэмжих орчин бэхжиж, төлөвшсөн байна.” гэж, мөн 4.1.5-д “Бизнесийн таатай орчныг бүрдүүлж, иргэдийн худалдан авах чадвар дээшилсэн байна.” гэж, мөн 5.1-д “Судалгаа, шинжилгээ, шинэ санаа, оюуны бүтээл, брэндэд тулгуурласан гадаад зах зээлд чиглэсэн үйлдвэрлэлийг хөгжүүлсэн байна.” гэж түүнчлэн 5.2.5-д “Хувийн хэвшлийн хөгжлийг дэмжих, хувийн өмчийг хамгаалах эрх зүй, бодлогын орчин бүрдэнэ.” гэж тус тус заасан нь бизнес эрхлэгч, тэр дундаа жижиг, дунд үйлдвэр, үйлчилгээ эрхлэгчдийг ажиллах хүчний хомсдолд орсныг цаг алдалгүй таслан зогсоож, дэмжихийг чиглүүлж байна. 
Дээрх бодлогын баримт бичигт тусгасан зорилго, зорилтыг хэрэгжүүлэх үүднээс, түүнчлэн практикт үүссэн ажиллах хүчний хомсдол, түүний урт хугацаанд үргэлжлэх төлөв байдлыг харгалзан Монгол Улсад хөдөлмөр эрхлэх гадаад ажилтны тоо, хувь хэмжээ тогтоохгүй байх, ажлын байрны төлбөрөөс чөлөөлөх тухай анхдагч хуулийн төсөл, түүнтэй холбогдуулан Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төсөл тус тус боловсруулах үндэслэл, хэрэгцээ шаардлага гарсан байх бөгөөд хуулийн төслийн үзэл баримтлалд тусгасан хэрэгцээ шаардлагыг хуулийн төсөлд хэрхэн тусгасан, түүнчлэн хуулийн төсөлд бүрэн дүүрэн, хангалттай тусгаж чадсан эсэхэд дараах байдлаар үнэлэлт, дүгнэлт хийлээ. Үүнд:
Ажиллах хүчний хомсдол, энэхүү нөхцөл байдлын удаан үргэлжлэх төлөв байдлыг харгалзан бодлогын хүрээнд цаг алдалгүй уул уурхай, газрын тосны олборлолтоос бусад эдийн засгийн салбарт үйл ажиллагаа эрхэлж байгаа аж ахуй нэгжүүдийг дотоодын ажилтанг тэргүүн ээлжид авч ажиллуулах хүчин чармайлт гаргасан ч тохирох дотоодын ажилтан байхгүй бол тодорхой хугацаанд гадаад ажилтан авч ажиллуулахад тоо, хувь хэмжээ тогтоохгүй байх, тус хугацаанд гадаад ажилтны ажлын байрны төлбөрөөс чөлөөлөх замаар ажилах хүчний хомсдлыг бууруулах гэсэн хэрэгцээ, шаардлагын хүрээнд: 
[bookmark: _Hlk179875655]- Ажиллах хүчний шилжилт хөдөлгөөний тухай хуульд Засгийн газар нийт улсын хэмжээнд эдийн засгийн салбар бүрээр гадаад ажилтны тоо, хувь хэмжээ тогтоохоор заасан[footnoteRef:8] бөгөөд энэхүү тоо, хувь хэмжээ нь голчлон ажиллах хүчний хомсдолд өртсөн байгаа бичил, жижиг, дунд үйлдвэр, үйлчилгээ эрхдэгчдэд хамааралтай.  Мөн ажлын байрны төлбөрөөс чөлөөлөх нөхцөлүүдийг Ажиллах хүчний шилжилт хөдөлгөөний тухай хуульд тусгайлан заасан боловч эдгээр нь ажиллах хүчний хомсдолд өртсөн байгаа бичил, жижиг, дунд үйлдвэр, үйлчилгээ эрхлэгчдэд хамааралгүй болно. Улмаар гадаад ажилтан ажиллуулах бүрд хэт өндөр ажлын байрны төлбөр төлөх зардлыг бий болгож байгаа тул хэдийгээр нэг ажил олгогчид оногдох гадаад, ажилтны тоо, хувь хэмжээ байхгүй, мөн ажил олгогчийн шаардлагад нийцсэн дотоодын ажиллах хүч байхгүй байхад 30,000-40,000 ажиллах хүчний хомсдол үүссэн ч хомсдолтой хэвээрээ ч гадаад ажилтны тоо, хувь хэмжээг бүрэн ашиглаагүй нөхцөл байдлыг 2023 оны тоо мэдээллээс харж болохоор байна. Тухайлбал, хэдийгээр 2023 онд Засгийн газраас гадаад ажилтны тоо, хувь хэмжээг 20,351 байхаар тогтоож,[footnoteRef:9] ердөө 6500 гадаад ажилтан бүртгэлтэй байсан ч ажил олгогчдод 30,000-40,000 ажилтан шаардлагатай байсан ба дотоодын ажилтан тэдгээр ажил олгогчдын эрэлт, хэрэгцээнд нийцээгүй, улмаар ажиллах хүчний хомсдолд орсон байна. Энэ нь ажлын байрны төлбөрийн хэмжээ хэт өндөр байгаатай холбоотойг үзэл баримтлалд тусгажээ.  [8:  Ажиллах хүчний шилжилт хөдөлгөөний тухай хуулийн 22 дугаар зүйлийн 22.1 дэх хэсэг. ]  [9:  Монгол Улсад 2023 онд хөдөлмөр эрхлэх гадаад ажилтны тоо, хувь хэмжээ тогтоох тухай Засгийн газрын 2022 оны 359 дүгээр  тогтоолын хавсралт. ] 


 Мөн уг асуудлыг үүсгэж буй хүчин зүйлээс  хүн ам зүйн шалтгаан ихээхэн нөлөөлөл үүсгэж байгаа бөгөөд хэрэв бодлогын хүрээнд цаг алдалгүй шийдвэрлэхгүй бол ажиллах хүчний хомсдол нь 2030 он хүртэл тасралтгүй үргэлжлэх нь судалгаагаар гарсан байна.[footnoteRef:10] [10:  Д.Ариунзаяа, Ажиллах хүчний хомсдол 2028 он хүртэл үргэлжилнэ. 2024.10.04 <https://www.newswire.mn/n/38703>. ] 


	Иймээс Монгол Улсад хөдөлмөр эрхлэх гадаад ажилтны тоо, хувь хэмжээ тогтоохгүй байх, ажлын байрны төлбөрөөс чөлөөлөх тухай хуулийн төслийн 1 дүгээр зүйлд тусгасан уул уурхай, газрын тос олборлох үйл ажиллагаанаас бусад эдийн засгийн үйл ажиллагааны салбарт 2026 оны 12 дугаар сарын 31-ний өдрийг дуустал хугацаанд Монгол Улсад хөдөлмөр эрхлэх гадаад ажилтны тоо, хувь хэмжээ тогтоохгүй бөгөөд энэ хугацаанд ажил олгогчийг гадаад ажилтны ажлын байрны төлбөрөөс чөлөөлөх зохицуулалт, түүнтэй холбогдуулан боловсруулсан Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 1 дэх хэсэгт тусгасан уул уурхай, газрын тос олборлох үйл ажиллагаанаас бусад эдийн засгийн үйл ажиллагааны салбарт 3 жил хүртэл хугацаанд Монгол Улсад хөдөлмөр эрхлэх гадаад ажилтны тоо, хувь хэмжээ тогтоохгүй байх хугацаа, ажлын байрны төлбөрөөс чөлөөлөх, хөнгөлөх асуудлыг Монгол Улсын Их Хурал шийдвэрлэх эрх олгосон зохицуулалт нь хуулийн төслийн үзэл баримтлалын ажиллах хүчний хомсдолоос үе шаттайгаар гарах хэрэгцээ, шаардлагад нийцсэн байна. 

Учир нь ажиллах хүчний хомсдолд орсон аж ахуй нэгжүүдийн дийлэнх нь бичил, жижиг, дунд үйлдвэр, үйлчилгээ эрхлэгчид бөгөөд тэдгээрийн санхүүгийн чадамж төдийлөн том биш. Тодруулбал, 2023 онд ажиллах хүчний хомсдолд хувийн хэвшлийн аж ахуй нэгжүүд хамгийн их өртсөн байна. Нийт хомсдолтой ажиллах хүч болох 48,900 ажиллах хүчний 93.5 хувь болох 45,700 ажилтны хэрэгцээ хувийн хэвшлийн аж ахуй нэгжид байснаас 85.8 хувь болох 39,200 нь 30 хүртэлх ажилтантай жижиг[footnoteRef:11] болон бичил аж ахуйн нэгж, мөн үүнээс 66.2 хувь буюу 25,950 нь 9 хүртэлх ажилтантай бичил аж ахуй нэгжүүдэд[footnoteRef:12] хамаарах ажиллах хүчний хомсдол байгаа,[footnoteRef:13] үүнээс гадна бизнес эрхлэгчдэд маш олон төрлийн зардал оногдсон байгааг харгалзаж үзсэн зохицуулалт болсон байна. Цаашлаад энэхүү зохицуулалт нь Монгол Улсын Их Хурлын 2021 оны 106 дугаар тогтоолын 1 дүгээр хавсралтаар батлагдсан Шинэ сэргэлтийн бодлогын 2-т зааснаар эрчим хүчний сэргэлтийн бодлогын хүрээнд эрчим хүчний салбарыг эдийн засгийн бие даасан тогтолцоонд үе шаттайгаар шижлүүлж, үнэ тарифыг чөлөөлөх бодлогыг хэрэгжүүлэхээр байгаа цаг мөчид ажиллах хүчний хомсдол мөн дээрээс нь бизнес эрхлэгчдэд эрчим хүчний үнэ тарифыг чөлөөлөхтэй холбоотой нэмэлт зардлууд бий болгох тул тодорхой богино хугацаанд гадаад ажилтны ажлын байрны төлбөрийг энэхүү шилжилтийн үетэй холбогдуулан чөлөөлөх нь цаг үеэ олсон зохицуулалт, үзэл баримтлалдд бүрэн нийцсэн байна гэж дүгнэлээ. [11:  "жижиг үйлдвэр, үйлчилгээ эрхлэгч" гэж 10-50 хүртэл ажилтантай, үйлдвэрлэл, худалдаа, үйлчилгээний салбарт үйл ажиллагаа явуулдаг, жилийн 300.0 сая-1.0 тэрбум төгрөг хүртэл борлуулалтын орлоготой аж ахуйн нэгжийг ойлгоно: Жижиг, дунд үйлдвэр, үйлчилгээг дэмжих тухай хуулийн 5 дугаар зүйлийн 5.1.2 дахь заалт. /Төрийн мэдээлэл эмхтгэлийн 2019 оны 29 дугаарт нийтлэгдсэн./]  [12:  "бичил үйлдвэр, үйлчилгээ эрхлэгч" гэж 10 хүртэл ажилтантай, үйлдвэрлэл, худалдаа, үйлчилгээний салбарт үйл ажиллагаа явуулдаг, жилийн 300.0 сая төгрөг хүртэл борлуулалтын орлоготой аж ахуйн нэгжийг ойлгоно: Жижиг, дунд үйлдвэр, үйлчилгээг дэмжих тухай хуулийн 5 дугаар зүйлийн 5.1.1 дэх заалт.]  [13:  Б.Түвшинтулга, “Хүнээр дутаж буй хөдөлмөрийн зах зээл” (Web page 2024.05.20) <https://eagle.mn/r/126789>. ] 


Ажлын байрны төлбөрийн хэмжээ хэт өндөр тул ажиллах хүчний хомсдолд өртсөн аж ахуй нэгжүүдийн хувьд хэт өндөр байгаа нь дотоодын ажилтан байхгүй үед гадаад ажилтан авах шаардлагатай ч авч чадахгүй улам бүр ажиллах хүчний хомсдолд орсоор байх асуудлыг шийдвэрлэх буюу ажлын байрны төлбөрийг 50 хувиар бууруулах хэрэгцээ, шаардлагын хүрээнд: 
	Энэ хэрэгцээ, шаардлагыг хангах үүднээс сонгож авсан Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төслийн 3 дугаар зүйлд “Ажиллах хүчний шилжилт хөдөлгөөний тухай хуулийн 32 дугаар зүйлийн 32.1 дэх хэсгийн нэг сард ногдох хөдөлмөрийн хөлсний доод хэмжээг 2 дахин нэмэгдүүлсэнтэй тэнцэх” гэснийг “нэг сард  ногдох хөдөлмөрийн хөлсний доод хэмжээтэй тэнцэх гэж өөрчлөх зохицуулалт нь үзэл баримтлалд тусгасан хэрэгцээ, шаардлагыг хангасан гэж дүгнэв. 
Учир нь хууль зүйн үндэслэлийн хувьд, Монгол Улсын Их Хурлын 2021 оны 106 дугаар тогтоолын 2 дугаар хавсралтаар батлагдсан Шинэ сэргэлтийн бодлогыг хэрэгжүүлэх эхний үе шатны үйл ажиллагааны хөтөлбөрийн “Төрийн бүтээмжийн сэргэлт” хэсгийн 6.3.5-д Хувийн хэвшлийн гадаадаас авах ажиллах хүчний тоонд хязгаарлалт тогтоохгүй байх, хууль тогтоомжийн дагуу ногдуулах ажлын байрны төлбөрийг 50 хувиар хөнгөлөх” гэж, ингэснээр дотоодоос хангах бололцоогүй байгаа ажиллах хүчийг гадаадаас авах боломжийг бүрдүүлсэн байх үр дүнд хүрэхээр тусгасан. 
 Мөн бусад улсуудын ажлын байрны төлбөрийн хэмжээ манай улсынхтай харьцуулахад асар хямд, түүнчлэн зарим улсад ажлын байрны төлбөр авдаггүй ч байх тохиолдол байдаг буюу энэ нь ажиллах хүчний хомсдол, эдийн засгийн байдлаас хамааран уян хатан зохицуулж болох асуудал болохыг харуулж байна. Тухайлбал Индонез улсад сарын 100 ам.доллар байх бөгөөд ажиллах нийт хугацаагаар урьдчилан төлөх, жишээ нь тухайн гадаад ажилтан нэг жил ажиллах бол 1200 ам.доллар буюу жилийн 4,062,000 төгрөг,[footnoteRef:14]  Камбожд нэг удаагийн төлбөр төлөх бөгөөд энэ нь 130 ам.доллар буюу 440,000 төгрөг, хүчтэй эдийн засаг бүхий Австралид нэг ажлын байранд нэг жилийн төлбөр жижиг бизнес бол 1200 австрали доллар буюу жилийн 2,640,000 төгрөг, томоохон бизнес бол 1800 австрали доллар буюу жилийн 3,960,000 төгрөг байна. Ажлын байрны төлбөр тогтоогоогүй ч улсуудад Хятад, Япон, Лаос орж байна. Тэгвэл Монгол Улсын хувьд, Ажиллах хүчний шилжилт хөдөлгөөний тухай хуулийн 32 дугаар зүйлийн 32.1 дэх хэсэгт зааснаар гадаад ажилтны ажлын байрны сарын төлбөрийн хэмжээ  хөдөлмөрийн хөлсний доод хэмжээг хоёр дахин нэмэгдүүлсэнтэй тэнцэх төлбөр[footnoteRef:15] буюу 1,320,000 төгрөг /жилийн 15,600,000 төгрөг/-тэй тэнцэхээр буюу судалгаанд хамрагдсан улсуудын ажлын байрны төлбөрийн хэмжээнээс ойролцоогоор 3-4 дахин их байна.  [14:  2024 оны 10 дугаар сарын 13-ны өдрийн Монголбанкнаас зарласан валютын ханшаар тооцов. <https://www.mongolbank.mn/mn/currency-rate>. Grace Patel, ‘Getting a work permit in Indonesia to foreign workers’ (Web page, 28 December 2019) < https://emerhub.com/indonesia/2015-new-work-permit-regulations-indonesia/>. ]  [15:  Хөдөлмөр нийгмийн түншлэлийн гурван талт үндэсний хорооны 12 дугаар тогтоол, Хөдөлмөрийн хөлсний доод хэмжээг шинэчлэн тогтоох тухай. ] 

	Харин хуулийн төслийн дагах хуулийн төсөл болох Зөрчлийн тухай хуульд өөрчлөлт оруулах тухай хуулийн төслөөр зөвхөн хуулийн 10.13 дугаар зүйлийн  гарчигийг өөрчилж, мөн зохих зөвшөөрөлгүйгээр ажиллах хүч, мэргэжилтэн гадаадаас авч ажиллуулсан, эсхүл ажиллах хүч гадаадад гаргасан  тохиолдолд оногдуулах хариуцлагын мөнгөн дүнг нэмэгдүүлсэн байгаа ч Зөрчлийн тухай хуулийн 10.13 дугаар зүйл нь хүчингүй болсон Ажиллах хүч гадаадад гаргах, гадаадаас ажиллах хүч, мэргэжилтэн авах тухай 2001 оны хуульд хамаарах агуулгатай байгааг анхаарч, тус зүйлийг бүхэлд нь Ажиллах хүчний шилжилт хөдөлгөөний тухай хуульд тусгасан үүргийн зөрчилд хамааруулан өөрчлөн найруулах шаардлагатай гэж үзлээ. 

	Түүнчлэн цаашид шинэ тоног төхөөрөмж худалдан авсантай холбоотойгоор түр ажиллах дотоодын ажиллах хүч байхгүй бол гадаад ажилтан авч ажиллуулахад гадаад ажилтны тоо, хувь хэмжээ хамаарахгүй байх онцлог шинжтэй зохицуулалт, мөн ажлын байрны төлбөрийн зарцуулалт нь дотоодын ажиллах хүчийг ажил олгогчдын хэрэгцээ, шаардлагад нийцүүлэн бэлтгэхэд чиглэхээр холбогдох зохицуулалтыг нэмэх шаардлагатай байна.  
3.2.“Ойлгомжтой байдлыг шалгах” шалгуур үзүүлэлтийн хүрээнд хийсэн үнэлгээ:
Хуулийн төсөл нь хэрэгжүүлэх, хэрэглэх этгээдүүдэд ойлгомжтой байдлаар томьёологдсон эсэхийг хуулийн төслийг боловсруулахдаа Хууль тогтоомжийн тухай хууль, Хууль тогтоомжийн төсөл боловсруулах аргачлалыг баримталсан эсэхийг шалгаж тогтоохыг зорьлоо. 
Хуулийн төсөл нь Хууль тогтоомжийн тухай хууль, Хууль тогтоомжийн төсөл боловсруулах аргачлалыг баримталсан эсэхийг шалгасан байдал:
Хуулийн төслийг бүхэлд нь Хууль тогтоомжийн тухай хуулийн 29 дүгээр зүйлд заасан хууль тогтоомжийн төслийн эх бичвэрийн агуулгад тавих нийтлэг шаардлага, 30 дугаар зүйлд заасан хуулийн төслийн хэл зүй, найруулгад тавих нийтлэг шаардлагад нийцүүлэн боловсруулсан эсэхийг аргачлалын дагуу дараах асуултад хариулт өгөх байдлаар шалгалаа.   
	 Хууль тогтоомжийн тухай хуулийн 29 дүгээр зүйлд заасан Хуулийн төслийн эх бичвэрийн агуулгад тавих нийтлэг шаардлага

	Хууль тогтоомжийн тухай хуулийн зохицуулалт
	Хуулийн төслийн зохицуулалтад үнэлгээ хийсэн байдал

	29.1.1.Монгол Улсын Үндсэн хууль, Монгол Улсын олон улсын гэрээнд нийцсэн, бусад хууль, үндэсний аюулгүй байдлын үзэл баримтлалтай уялдсан байх;
	Шаардлага хангасан. 

	29.1.2.тухайн хуулиар зохицуулах нийгмийн харилцаанд хамаарах асуудлыг бүрэн тусгасан байх;
	Шаардлага хангасан. 

	29.1.3.тухайн хуулиар зохицуулах нийгмийн харилцааны хүрээнээс хальсан асуудлыг тусгахгүй байх;
	Шаардлага хангасан. 

	29.1.4.тухайн хуулиар зохицуулах нийгмийн харилцаанд үл хамаарах хуульд нэмэлт, өөрчлөлт оруулах буюу хүчингүй болсонд тооцох тухай заалт тусгахгүй байх;
	Шаардлага хангасан. 

	29.1.5.зүйл, хэсэг, заалт нь хоорондоо зөрчилгүй байх;
	Шаардлага хангасан.

	29.1.6.хэм хэмжээ тогтоогоогүй, тунхагласан шинжтэй буюу нэг удаа хэрэгжүүлэх заалт тусгахгүй байх;
	Шаардлага хангасан. 

	29.1.7.бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн албан ёсны эх сурвалжийг бүрэн гүйцэд заасан байх;
	Шаардлага хангасан.

	29.1.8.тухайн хуулиар зохицуулах нийгмийн харилцаа, хуулийн үйлчлэх хүрээ, эрх зүйн харилцаанд оролцогч хүн, хуулийн этгээдийн эрх, үүрэг, зохицуулалтад удирдлага болгох, харгалзан үзэх нөхцөл байдал, нийтийн эрх зүйн этгээдийн чиг үүрэг, эрх хэмжээ, тэдгээрийг биелүүлэх журам;
	Шаардлага хангасан. 

	29.1.9.шаардлагатай тохиолдолд эрх зүйн хэм хэмжээг зөрчсөн этгээдэд хүлээлгэх хариуцлагын төрөл, хэмжээ, хуулийн хүчин төгөлдөр болох хугацаа, хууль буцаан хэрэглэх тухай заалт, хуулийг дагаж мөрдөх журмын зохицуулалт, бусад хуулийн зүйл, заалтыг хүчингүй болсонд тооцох, хасах заалт;
	Шаардлага хангасан. 

	29.1.10.шаардлагатай тохиолдолд бусад хуульд нэмэлт, өөрчлөлт оруулах болон хууль хүчингүй болсонд тооцох тухай дагалдах хуулийн төслийг боловсруулсан байх;
	Шаардлага хангасан.

	Хууль тогтоомжийн тухай хуулийн 30 дугаар зүйлд заасан Хуулийн төслийн хэл зүй, найруулгад тавих нийтлэг шаардлага

	30.1.1.Монгол Улсын Үндсэн хууль, бусад хуульд хэрэглэсэн нэр томьёог хэрэглэх;
	Шаардлага хангасан.

	30.1.2.нэг нэр томьёогоор өөр өөр ойлголтыг илэрхийлэхгүй байх;
	Шаардлага хангасан. 

	30.1.3.үг хэллэгийг монгол хэл бичгийн дүрэмд нийцүүлэн хоёрдмол утгагүй товч, тодорхой, ойлгоход хялбараар бичих;
	Шаардлага хангасан. 

	30.1.4.хүч оруулсан нэр томьёо хэрэглэхгүй байх;
	Шаардлага хангасан. 

	30.1.5.жинхэнэ нэрийг ганц тоон дээр хэрэглэх.
	Шаардлага хангасан. 



3.3.“Харилцан уялдаа” шалгуур үзүүлэлтийн хүрээнд хийсэн үнэлгээ:
Хууль тогтоомжийн төслийн үр нөлөө үнэлэх аргачлалд заасан дараах асуултад хариулах замаар хуулийн төслийг бүхэлд нь үнэлж, хуулийн төслийн зохицуулалт өөр хоорондоо болон хүчин төгөлдөр үйлчилж байгаа бусад хуульд нийцэж байгаа эсэхийг шалгах байдлаар уялдаа холбоог тогтоохыг зорьлоо.  
1.Хуулийн төслийн зохицуулалт тухайн хуулийн зорилттой нийцэж байгаа эсэх. 
	Хуулийн төсөл нь хуулийн төслийн үзэл баримтлалд тусгасан хэрэгцээ, шаардлагад нийцсэн. 

	2.Хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх.  

	Хуулийн төслөөр “Хууль тогтоомж” гэсэн хэсэгт заасан хуулиудын нэр байхгүй бөгөөд байх шаардлагагүй байна.  

	3.Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх.

	Хуулийн төсөлд нэр томьёог тодорхойлсон зохицуулалт байхгүй хэдий ч хэрэглэсэн нэр томьёо нь холбогдох хуульд заасан нэр томьёотой нийцэж байна. 

	4.Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх.
	
	Хуулийн төсөл нь хоорондоо болон бусад хуультай нийцээгүй зүйл байхгүй байна.  Хуулийн төслийг дагаж боловсруулагдсан Зөрчлийн тухай хуульд өөрчлөлт оруулах тухай хуулийн төслийг Ажиллах хүчний шилжилт хөдөлгөөний тухай хуульд тусгагдсан ажил олгогчийн үүргүүдтэй холбогдуулан өөрчлөн найруулах шаардлагатай. 

5.Хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх.

Хуулийн төслийн зүйл, заалт өөр хоорондоо болон бусад хуулийн заалттай давхардсан зохицуулалт байхгүй байна. 

	6.Хуулийн төслийг хэрэгжүүлэх этгээдийг тодорхой тусгасан эсэх.
 
Тодорхой тусгасан байна. 

	7.Хуулийн төсөлд шаардлагатай зохицуулалтыг орхигдуулсан эсэх - 
	 
	8.Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх - 

	9.Төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх - 

	10.Татварын хуулиас бусад хуулийн төсөлд албан татвар, төлбөр, хураамж тогтоосон эсэх -

	11.Тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Зөвшөөрлийн тухай хуульд тусгасан эсэх- 

	12.Хуулийн төслийн зүйл, заалт жендэрийн эрх тэгш байдлыг хангасан эсэх.
	Хуулийн төсөл нь жендэрийн эрх тэгш байдлын асуудлыг хөндөөгүй.

	13.Хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх. 

	Хуулийн төсөлд энэ талаарх зохицуулалт тусгагдаагүй. 

	14.Хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх. 

	Хуулийн төсөлд энэ талаарх зохицуулалт тусгагдаагүй.

	15.Хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх. 

Хуулийн төсөлд ажил олгогчийн гадаад ажилтан авч ажиллуулахтай холбоотой мэдэгдэх, нутаг буцаах үүргүүдийг илүү тодорхой тусгаж, дагалдах хуулийн төсөлд холбогдох хариуцлагыг нь өөрчлөн найруулж бичих шаардлагатай.
ДӨРӨВ. ҮР ДҮНГ ҮНЭЛЖ, ЗӨВЛӨМЖ ӨГӨХ

Үр дүнг үнэлж, зөвлөмж өгөх үе шатыг аргачлалын 5 дахь хэсэгт заасны дагуу дараах дарааллаар хийлээ:

	4.1.үр дүнг баримтжуулах;
	4.2.үнэлэх;
	4.3.зөвлөмж өгөх.

4.1.Үр дүнг баримтжуулах: Монгол Улсад хөдөлмөр эрхлэх гадаад ажилтны тоо, хувь хэмжээ тогтоохгүй байх, ажлын байрны төлбөрөөс чөлөөлөх тухай хуулийн төсөл, түүнтэй холбоотойгоор боловсруулсан Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төслийн үр нөлөөг үнэлэх ажиллагааг “зорилгод хүрэх байдал”, “ойлгомжтой байдал”, “харилцан уялдаа” гэсэн шалгуур үзүүлэлтийн хүрээнд холбогдох шалгах хэрэгслийг ашиглан хийсэн бөгөөд ийнхүү үр нөлөөний үнэлгээг хийхдээ шаардлагатай хууль тогтоомж, бусад эрх зүйн акт болон хамаарал бүхий холбогдох мэдээлэл, тоо баримт зэрэг материалыг цуглуулж ашигласан болно. 

4.2.Дүгнэлт: Хуулийн төслийн үр нөлөөг үнэлэх ажиллагааг аргачлалд заасан 3 шалгуур үзүүлэлтийн хүрээнд хийсэн ба шалгуур үзүүлэлт тус бүрээр дүгнэвэл:

“Зорилгод хүрэх байдал” гэсэн шалгуур үзүүлэлтийн хүрээнд хийсэн дүгнэлт: 

Энэ шалгуур шалгуур үзүүлэлтийн хүрээнд хуулийн төслийн зохицуулалт нь хуулийн төсөл боловсруулах болсон хэрэгцээ, шаардлагад нийцсэн эсэхийг тогтоож, үзэл баримтлалд тусгасан хэрэгцээ, шаардлагыг хангасан гэж дүгнэсэн болно. Энэ талаар холбогдох дүгнэлтийг тайлангийн 3.1 дэх хэсэгт /8-11 дугаар хуудас/-аас үзэх боломжтой.  

“Ойлгомжтой байдал” гэсэн шалгуур үзүүлэлтийн хүрээнд хийсэн дүгнэлт:
 	Энэхүү шалгуур үзүүлэлтийн хүрээнд Хууль тогтоомжийн тухай хуулийн 29, 30 дугаар зүйлд заасан шаардлага, Хууль тогтоомжийн төсөл боловсруулах аргачлалд заасан шалгуурыг хангасан эсэхэд үнэлгээ хийж холбогдох дүгнэлтийг тайлангийн 3.2 дахь хэсэгт /12-13 дугаар хуудас/ тодорхой тусгасан болно.  
“Харилцан уялдаа” гэсэн шалгуур үзүүлэлтийн хүрээнд хийсэн дүгнэлт: 

	Энэхүү шалгуур үзүүлэлтийн хүрээнд хуулийн төслийн дотооддоо  болон бусад хуультай уялдах уялдаа холбоог сайжруулах үүднээс хуулийн төслийн зүйл, хэсэг, заалт өөр хоорондоо болон хүчин төгөлдөр үйлчилж байгаа бусад хуульд нийцсэн эсэх, давхардал, хийдэл, зөрчил байгаа эсэхийг тогтоох зорилгоор аргачлалд заасан асуултад хариулах замаар шалгаж, дүгнэлтийг тайлангийн 3.3 дахь хэсэгт /13-15 дугаар хуудас/ тодорхой тусгасан болно.  
	4.3.Зөвлөмж: 
Хуулийн төслийг Монгол Улсын Их Хурлын 2021 оны 106 дугаар тогтоолын 2 дугаар хавсралтаар батлагдсан Шинэ сэргэлтийн бодлогыг хэрэгжүүлэх эхний үе шатны үйл ажиллагааны хөтөлбөрийн “Төрийн бүтээмжийн сэргэлт” хэсгийн 6.3.5-д “Хувийн хэвшлийн гадаадаас авах ажиллах хүчний тоонд хязгаарлалт тогтоохгүй байх, хууль тогтоомжийн дагуу ногдуулах ажлын байрны төлбөрийг 50 хувиар хөнгөлөх” гэж, ингэснээр дотоодоос хангах бололцоогүй байгаа ажиллах хүчийг гадаадаас авах боломжийг бүрдүүлсэн байх үр дүнд хүрэхээр заасныг хэрэгжүүлэх зорилгоор боловсруулсан байна. 

Хуулийн төсөл нь цаашид урт хугацаанд үргэлжлэхээс сэргийлэх замаар бизнес эрхлэгч, үйлдвэр үйлчилгээ эрхлэгчдийг дэмжих, эрчим хүчний үнэ тариф чөлөөлөлттэй холбоотой үүсэх аж ахуй нэгжүүдэд ногдох зардал зэрэг шилжилтийн үеийн бизнес эрхлэгчдэд учрах эрсдэлийг харгалзсан буюу бусад урт хугацааны бодлогын хэрэгжилтийн нөлөөллийг бодолцсон, ажиллах хүчний хомсдлыг бууруулах, ажлын байр нэмэгдүүлэх, дотоодын ажилчдын чадварыг ажил олгогчдын шаардлагад нийцүүлэн сайжруулж, бэлтгэх, улмаар улсын эдийн засаг, төсөв, санхүүд чухал эерэг нөлөөг үзүүлэхээр үр нөлөөтэй байгаа нь Монгол Улсад цагаа олсон ажиллах хүчний хомсдлоос гарах үе шаттай шийдэл байна. 

Харин урт хугацааны хувьд буюу тодорхой гурав хүртэлх жилээр гадаад ажилтны тоо, хувь хэмжээ тогтоохгүй, ажлын байрны төлбөрөөс чөлөөлсний дараа урт хугацаанд байнгын шинжтэй зохицуулалтуудыг санал болгож, улмаар хуулийн төслийн үр нөлөөг нэмэгдүүлэх зорилгоор дараах зөвлөмжийг хууль санаачлагчид өгч байна.  

1. Хуулийн төслийн дагах хуулийн төсөл болох Зөрчлийн тухай хуульд өөрчлөлт оруулах тухай хуулийн төслөөр зөвхөн хуулийн 10.13 дугаар зүйлийн  гарчигийг өөрчилж, мөн зохих зөвшөөрөлгүйгээр ажиллах хүч, мэргэжилтэн гадаадаас авч ажиллуулсан, эсхүл ажиллах хүч гадаадад гаргасан  тохиолдолд оногдуулах хариуцлагын мөнгөн дүнг нэмэгдүүлсэн байгаа ч Зөрчлийн тухай хуулийн 10.13 дугаар зүйл нь хүчингүй болсон Ажиллах хүч гадаадад гаргах, гадаадаас ажиллах хүч, мэргэжилтэн авах тухай 2001 оны хуульд хамаарах агуулгатай байгааг анхаарч, тус зүйлийг бүхэлд нь Ажиллах хүчний шилжилт хөдөлгөөний тухай хуульд тусгасан үүргийн зөрчилд хамааруулан өөрчлөн найруулах;

2. Монгол Улсын хувьд, шинэ техник тоног төхөөрөмж худалдан авах үед тэдгээрийг ажиллуулах чадвартай ажиллах хүч яаралтай хэрэгцээтэй болдог ч дотоодод ажиллах хүч байхгүй тохиолдол гардаг. Энэ тохиолдолд гадаадаас ажилтан авахыг гадаад ажилтны тоо, хувь хэмжээнээс үл хамааран нэн даруй шийдвэрлэх талаар хуульд зохицуулаагүй. Ажиллах хүчний шилжилт хөдөлгөөний тухай хуульд заасны дагуу шаардлагатай ажлын байрны мэдээллийг мэдээллийн санд байршуулж, идэвхтэй хайх ажлын 14 өдөр,  гадаад ажилтан авч ажиллуулах хүсэлт гаргаж, урих зөвшөөрлийг гурван сараар олгож, гадаад ажилтнаа энэ хугацаанд авч, ажиллуулах зөвшөөрөл хүсэх зэрэг процесст доод тал нь 3-4 сар шаардагдана.[footnoteRef:16] Иймд судалгаанд хамрагдсан дээрх улсуудын энэ талаарх уян хатан зохицуулалтыг харгалзаж, шинэ техник, тоног төхөөрөмж худалдан авах үед тэдгээрийг ажиллуулах чадвартай ажиллах хүч яаралтай хэрэгцээтэй болдогийг харгалзан үзэж, дотоодод ажиллах хүч байхгүй бол гадаад ажилтны тоо, хувь хэмжээ хамаардаггүй байхаар зохицуулах.  [16:  Ажиллах хүчний шилжилт хөдөлгөөний тухай хуулийн 23 дугаар зүйлийн 23.4, 23.6 дахь хэсэг болон 24 дүгээр зүйлийн 24.1 дэх хэсэг. ] 


3. Ажиллах хүчний шилжилт хөдөлгөөний тухай хуулийн 33 дугаар зүйлд заасан ажиллах хүчний шилжилт хөдөлгөөний мэдээллийн сан нь зөвхөн нэгэнт бүртгэгдсэн монгол, гадаад ажилтны цаасан болон цахим мэдээллээс л бүрдэхээр байгаа боловч ажил олгогчийн ажлын байрны хомсдол үүсээд байгааг харуулах мэдээллийн сан биш болно. Иймд уг мэдээллийн санг ажил олгогчдын эрэлтийг тогтмол оруулж, хянах боломжтой байхаар өргөжүүлж, мэргэжлийн болон техникийн боловсрол, сургалтын байгууллага энэхүү мэдээллийн санд тулгуурлан хөтөлбөрөө шинэчилдэг байх, ажлын байрны төлбөрөөр цаашид дотоодын ажиллах хүчийг ажил олгогчийн эрэлтэд үндэслэн сургадаг байх, тэтгэлэг авсан суралцагчийг ажил олгогчдод зуучилж, төгссөн чиглэлээрээ тодорхой хугацаанд заавал ажиллах үүрэгтэй байхаар хуульчлах шаардлагатай байна. 

